
        Күәм, 2011
     Максат: 

    1.Шагыйрь Г,Тукайның иҗат һәм тормыш юлын тирәннән өйрәнү, аның иҗатына соклану, кызыксыну, шәхескә хөрмәт тәрбияләү.
    2.Тукай иҗаты аша үзара хөрмәт хисләре, кешелеклелек, ярдәмчеллек, изгелек, шәфкатьлелек сыйфатлары тәрбияләү.
    3.Тукай китапларын пропагандалау.
     Җиһазлау: Г.Тукай портреты, “Тукай-милләтебез кояшы” исемле күргәзмә, чәчәкләр, гөлләр, Тукай турында канатлы сүзләр һәм шигырьләр, магнитофон, маскалар (Шүрәле, Кәҗә,Сарык,Былтыр,Бала, Күбәләк), төсле рәсем- сораулардан төзелгән “Тукай әкиятләре буенча викторина”ис. күргәзмә, агач ботагы һәм зур гөмбә, кәрзин, укучыларга бүләкләр. [image: image2.jpg]Tapux 6UK Kyn uceMHapHe 6ena,
Beek ucemHapza 0eHbs 6all
CaHzamb deHbAcbIHOa Mask 6ynbin

                                           Әдәби – музыкаль кичә
          Магнитофон язмасында “Туган тел” җыры яңгырый. Бәйрәмчә киенгән балалар залга үтәләр, кулларында - чәчәкләр. 

        Алып баручы. Исәнмесез, кадерле балалар, хөрмәтле кунаклар, мөхтәрәм тамашачылар! Татар халкының бөек шагыйре, әдәбиятыбызның йөзек кашы Габдулла Тукайга багышланган әдәби-музыкаль кичәбезне башлыйбыз. [image: image3.jpg]



  Тарих бик күп исемнәрне белә,

  Бөек исемнәргә дөнья бай

Сәнгать  дөньясында маяк булып,

  Мәңге яши, яшьни яшь Тукай.

Халкым күңеленә ак нур сиптең,

  Кара төндә булдың якты ай.

Шаулы язның сүнмәс тургаедай,

  Мәңге дәртле җырчы син, Тукай.

Үксез  тормыш читкә типкән чакта,

  Иркәләде сине киң Кырлай;

Моңлы Кырлай урманнары ничек,

Шигъриятең синең шулай бай.

Урам ташларыннан эзләмәгез, 

  Тукай баскан утлы   эзләрне.

Йөрәкләрдән аны сез  эзләгез,

  Йөрәкләрдә - Тукай сүзләре.  

Алып баручы.  Язның иң матур бер көнендә, карлар эреп, бозлар  агып киткәч, агач һәм куакларда хуш исле бөреләр  уянган чакта яраткан шагыйребез Г.Тукай туган.

1 нче бала. Бик еракта балкып аткан

              Бер гүзәл апрель  таңы.

              Бирде сиңе бу җиһанга,

              Әй шагыйрьләр солтаны.

2 нче бала. Шагыйрьләр  солтаны булып

               Тусаң да, Тукай, җиргә.

               Җәбер, золым, кимсетүләр

               Туры килгән күрергә.

3 нче бала.Бәйрәмнәрең алда икән әле

                 Кара, шагыйрь , бүген текәлеп.

                 Халкың килде, сиңа мәхәббәтен,

                 Ал чәчәкләр белән белдереп.

  4нче бала. Буын  арты, буын алмашыныр,

                 Гасыр арты узар гасырлар.

                 Шигъриятең һәйкәлеңә шулай

                 Язлар һаман гөлләр ташырлар.

“Бәйрәм бүген” дигән җыр  башкарыла. (Җ.Фәйзи муз. Г.Тукай сүзләре)

    Балалар Г.Тукай  портреты янындагы кечкенә өстәлгә чәчәкләр куялар һәм урыннарына утыралар.

5 нче бала.         Әкиятләрдә сөйләп, тыңлап,

                          Телләребез ачыла.

                           “Су анасы”, “Шүрәлеләр”

                           Безнең дуслар барысы да.

    Музыка. “Күбәләк”  очып керә.  Кулына кәрзин тоткан кыз күбәләкне тотарга тели.

Кыз. Нинди матур күбәләк!

“Бала белән күбәләк” җыры. (З.Хәбибуллин музыкасы)

Кыз.  Әйт, әле, Күбәләк,

          Сөйләшик бергәләп.

          Бу кадәр күп очып 

          Армыйсың син ничек?


Ничек соң тормышың?

                       Ничек көн күрмешең?


Сөйләп бирче тезеп

                       Табаламсың ризык? [image: image4.jpg] I®ABHT

Күбәләк. Мин торам кырларда

              Болында, урманда.

              Уйныймын, очамын,

               Якты көн булганда.

                        Иркәли һәм сөя,


  Кояшның яктысы.

                         Аш буладыр миңа


  Чәчәкләр хуш исе.

               Тик гомрем бик кыска

               Бары бер көн генә.

               Бул яхшы, рәнҗетмә,

               Һәм тимә син миңа.

Кыз.     Җиләк җыям, как коям

           Дәү әнигә бүләккә.  

           Монда җиләк күп икән,

           Аю, бүре юк икән.

Ачы итеп кычкырган тавыш.

Алып баручы.  Тукта, чү! Ямьсез тавышлы әллә нәрсә кычкыра.

Музыка. Бии – бии Шүрәле керә. Кыз качарга тели.

Шүрәле. Әй сылу кыз, кил әле. Син дә бераз бармакларыңны селкет,

               Килче, икәү уйныйк бераз кети-кети.

               Бер дә шикләнмә, кызый, син; мин карак - угъры  түгел,

               Юл да кисмимен, шулай да мин бигүк   тугъры  түгел.

Кыз.     Әйдә соң, уйныйк бераз кети - кети.

Музыка. “Пар – ат” көе.  Ат туктаган тавыш. Былтыр  керә.

Былтыр.  Ах син, урман сарыгы, син әле һаман  үз эшеңдәмени?  Бу  юлы сиңа миннән котылу юк.  (Шүрәлене кулыннан эләктереп ала).

Шүрәле.  Бик авырта кулларым, дустым, җибәр, зинһар , җибәр;

                Шүрәлене рәнҗетүдән нәрсә бар сиңа, ни бар?

Былтыр.  Атла – атла, күп сөйләнмә.

                Бу юлы миннән сиңа

                Котылу юк, бичара.

Шүрәле.  Былтыр, син кыю егет, ашыкмыйча фикер йөрт;

                Сүзләремне тыңлап бетер, зинһар, бераз сабыр ит.

               Тукай кичәсенә диеп, баруым иде минем, 

                Сылу кызны күргәч, туктап, әзрәк шаярган идем.

Былтыр.  Җитте инде, алдама!

Шүрәле. Һич санама ялганга,


     Зинһар, хәлемне аңла.

               Балалар чакырган иде, 12 нче яртыга.

               Сүзләремә ышанмасаң,

               Барып шулардан сора.

Былтыр.  Миннән булсын игелек,

                Ярый, тыңлыйм сүзеңне.

                Әгәр ялганлаган булсаң,

                Биетермен үзеңне.

                Син шушында утырып тор,

                Моннан беркая китмә.

                Тыңламыйча китеп барсаң,

                Миннән яхшылык көтмә!

 Шүрәле агач төбенә утыра. Былтыр балалар янына килә.  

Былтыр.   Исәнмесез!

Балалар.  Исәнмесез!

Былтыр.   Килдем сезне күрергә,

               Хәлегезне белергә.

Алып баручы.  Әйдә, Былтыр, рәхим ит,

                        Син кадерле кунак бит.

Былтыр.   Рәхмәт! Рәхмәт!

               Балалар, менә нәрсә...

               Килгәндә сезнең янга

               Тап булдым бер хайванга.

               Нәкъ кеше  кебек үзе,


Ялтырый ике күзе.


Җенме, өрәкме әллә?


Бигрәк килешсез гәүдә.

           Үстергән сакал, мыек,


Таккан озын койрык.

           Кәп – кәкредер борыны, 

          Төз  түгел аяк – кулы.


Бармаклары төз төзен

           Тик килешсез, бик озын,


Кычкыра шашып үзе.


“Былтыр кысты”, - бар сүзе,

           Ул кем әле?

Балалар.  Шү – рә - ле!

Былтыр. Бик дөрес. Шүрәле сезнең янга кунакка килергә җыенып йөри иде.

Алып баручы.  Әйе  шул, чакырган идек,


Никтер  көттерә озак.


Шүрәлене күргән дә юк,


Урман авылга ерак. 

Былтыр.    Алай икән. Ярый инде,

                Шүрәлене табармын.

                Бәйрәмгә килерлек микән,

                Тәртибенә карармын.

Былтыр Шүрәле янына килә.

Былтыр.        Утырасыңмы? Бик яхшы.


Менә бу ошый миңа.


Балалар янына тиз бар,

                      Өч минут бирәм сиңа.

Былтыр чыгып китә.

Шүрәле.      Исәнмесез, балалар,

                  Минем исемем – Шүрәле.

                  Тукай әкиятеннән мин,

                  Сез белмисездер әле?

Балалар.      Беләбез, инде, беләбез,

                   Сине күптән көтәбез. 

Җыр “Шүрәле”.

Шүрәле.    Рәхмәт, инде, балалар,

                 Чакыргансыз кичәгә.

                 Мин үзем дә бик яратам

                 Бергәләп ял итәргә.

Түгәрәктә бию.

Балалар.    Син уртада, без кырыйда,

                 Әйләнәбез Шүрәле.

     
    Син нишлисең, ни кыласың,

                 Шулай эшләрбез әле.

Шүрәле.    Менә болай, менә болай,

                 Әйдә, эшләгез шулай.

(Шүрәле бер бию хәрәкәте күрсәтә,  балалар кабатлыйлар) [image: image6.jpg]&

          Әкият геройлары белән уйнавы ничек күңелле!
Алып баручы.  Рәхмәт сиңа, Шүрәле.  Үзеңнең шаянлыгың, зирәклегең белән безнең күңелләрне күтәрдең.  Бездән үзеңә бүләк.

 “Бәйрәмең белән” Г.Нәҗметдинова шигыре. Китапханәче сөйли.
Шүрәле. Балалар, сез матур итеп җырлыйсыз, шигырьләр сөйлисез, биисез дә. Ә менә сез тапкырмы, җитезме? Инде шуны сынап карыйк. 

              Кая йөри икән минем

              Кәҗә белән Сарыгым?

             Табышмак тулы тырысны 

              Мин аларда калдырдым.

Кәҗә белән Сарык керәләр. [image: image7.jpg]' LIDABHT

Кәҗә белән Сарык.  Исәнмесез, балалар.

Кәҗә.   Ерак Кырлай ягыннан

            Хәбәрчебез саескан.

            “Шүрәлене саклагыз”, - дип

            Телеграмма суккан.

Сарык.   Чөнки байтак урманнар,

              Шүрәлесез, ди, хәзер.


    Киек – җанвар аннан башка

              Ямь табалмый нигәдер.

Кәҗә.     Шүрәлеләр бүтән хәзер,

              Усал түгелләр һич тә.

              Алар якын дуслар белән

              Очраша иртә-кичтә. 

Сарык.   Сез дә барыгыз әле

              Кырлай урманнарына.

              Урманнарның Шүрәлесе

              Яши торганнарына.

 Алып баручы.       Борчылмагыз, дусларым,

                             Миннән сезгә киңәш шул.

                             Кичәбезнең түрендә

                             Бүген олы кунак ул.

Кәҗә.  Карале, Шүрәле. Безгә инде китәргә  кирәк. Безне әле күп җирләрдә көтәләр.

Шүрәле.   Әйе, әйе. Рәхмәт сезгә балалар. Мин   бүген үземне  бик бәхетле итеп сизәм, чөнки сез миңа күпме шатлык-куанычлар, дуслык хисләре бүләк иттегез. Миннән дә бүләк кабул итегез. [image: image8.jpg]" AADABHT

(Кәҗә белән Сарык алып кергән бүләкләрен алып баручыга бирәләр. Зур гөмбә һәм каен ботагы салынган кзрзин). Сау булыгыз, сау булыгыз. (Кәҗә, Сарык, Шүрәле чыгалар)

Алып баручы.  Шаян да инде бу Шүрәле. Карагыз инде, балалар,кәрзин  бүләк итте. “Энә дә бүләк “, - диләр бит, рәхмәт инде. Тукта, тукта, болар гади бүләкләр генә түгел, монда ниндидер сер бар кебек. Карыйк әле. (“Каен” ботагын сүтә башлый). Чыннан да, балалар, әлеге “каен ботагы” серле булып чыкты. Каен тузына нидер язылган икән бит.

  Гөмбәне кытыкласаң

  Сорауларны белерсең.

  Сорауга җавап тапсаң,

  Бүләкләрне бүлерсең.

Табышмакның җавабын табып, кайсы әсәргә туры килгәнен әйтергә кирәк. Дөрес җавап биргән баланы бүләк көтә, диелгән... Бүләге кайда икән соң аның, сез белмисезме?

Балалар.  Кәр-зин-дә.

Алып баручы. Я, балалар, кайсыгыз, табышмакларны чишеп, бүләк алырга тели? Кайсыгыз Тукай әсәрләрен яхшы белүен күрсәтә ала? Игътибар белән тыңлагыз. Мин хәзер табышмаклар әйтәм. 

· Туннарга киендерә,

Җылыта, сөендерә.

Тоягы була ярык,

Исеме аның – Сарык.

· Кулы юк, балчык ташый,

Балтасы юк, өй ясый.  – Карлыгач .

· Кешенең якын дусты,

Йортның тугры сакчысы.

Аннан гел игелек көт,

Ә исеме ничек? – Эт.

· Нәкъ кеше кебек үзе,

Бар маңгаенда мөгезе.

“Былтыр кысты”, - дип акыра,

Туганнарын чакыра,

Ул кем әле? – Шүрәле.

· Аның ике иҗеге

Безгә көн дә сөт бирә.

Өченчесен үләннән

Кояш алып бетерә. – Сыерчык.

· Чуар, йомшак күлмәге,

Тотсаң уңа бизәге.

Тоттырмый, китә очып,

Я кала җирдә посып. – Күбәләк.

· Сакаллы булып туган ул,

Сакаллы сабый булган.

Парикмахерга кермәгән,

Сакалын кистермәгән. – Кәҗә.

Алып баручы.  Ә хәзер мин сезгә әкиятләрдән өзекләр укыйм. Бу өзекләр кайсы әкияттән алынган?

· Җәй көне: эссе һавада мин суда коенам, йөзәм,

           Чәчрәтәм, уйныйм, чумам, башым белән суны сөзәм. (“Су анасы”)
· ...Китте болар. Бара. Бара, һаман  бара,

Күренмидер күзләренә ак һәм кара.

          Бара болар.  Күпме баргач, Алла белә,

         Юл өстендә үлгән бүре башын таба. (“Кәҗә белән Сарык “ әкияте)
· Мәдрәсәдә бар иде бер Таз малай,

Бик шаян, шуклык белән мөмтаз малай. (“Таз”)
· Билгеле, бу кап-кара урманда һәр ерткыч та бар,

Юк түгел аю, бүре; төлке – җиһан корткыч та бар. (“Шүрәле”)
· Ал аякларга башын куйган да йоклый, төш күрә,

Төштә дә тычкан, күсе халкы белән ул эш күрә. (“Мияубикә”)
 Алып баручы. Ә хәзер татар халык мәкальләрен искә төшереп алыйк. Мин мәкальнең башын, ә сез ахырын әйтерсез.

· Эш беткәч, ...............(уйнарга ярый).
· Эше юкның, ..............(ашы юк).

· Аз сөйлә, .....................(күп эшлә).
· Агач – җимеше белән, ............................(адәм эше белән матур).
· Тырышкан табар, ...........................(ташка кадак кагар).

 Ә хәзер Г.Тукайның берничә шигырен тыңлагыз. Сезгә бу    шигырьләрнең исемнәрен искә төшерергә кирәк булыр.

- “Эшкә өндәү”

- “Кызыклы шәкерт”

- “Сабыйга”

- “Гали белән кәҗә”

- “Фатима белән Сандугач”

- “Эш беткәч уйнарга ярый”
  Күбәләк белән бала дөрес җавап бирүче балаларга бүләкләр бирәләр.

Алып баручы.  Рәхмәт сезгә, укучылар. Г.Тукайның әсәрләрен, татар халык мәкальләрен бик яхшы беләсез икән.  Үзенең әдәбиятын, халык авыз иҗатын белгән бала гына үз милләтенең горурлыгы була ала.

 Ә хәзер укучылар, Г.Тукайга багышланган презентацияне карап үтик.

                       Әйләнәдә гөлләр,

  Тормыш якты!

  Бәйрәм хисе бүген күңелдә.

  Туган көнең белән Тукай! - диләр,

  Горурланып һәркем бу көндә.

Ак кирәк, дип, пакъ кирәк, дип

                   Язды Габдулла Тукай.

                   Дәрт уятырга кешедә

                   Уянды, янды Тукай.

                       Халкына бәхет эзләде

  Авыр заманда Тукай.

  Өмет бәйләде туачак

  Яңа көннәргә

Җырлары белән мәңгегә

  Йөрәккә керде Тукай.

  Иң матур моңлы җырларын

  Халкына бирде Тукай.

Азатлык, дуслык илендә

  Һәркемгә кардәш Тукай.  

  Һәрчак безнең белән бергә -

  Безнең замандаш ТУКАЙ !

Алып баручы.  Изге туган телебезгә, газиз татар теленә Тукай кебек тугры булып үсик

            Син күрмәгән яңа буын килде,

            Котлап бүген туган көнеңне.

               Киләчәккә барган улларыңнан

            Ишетәсең  “Туган тел” еңне. [image: image9.jpg]oS

   “Туган тел” җыры.

                                          Нинди кызыклы күргәзмәләр! 

               Кулланылган әдәбият исемлеге:


 1.Тукай Г.Шүрәле.

               2.Тукай Г. Әсәрләр 4 томда. 2 том. Шигырьләр, поэмалар. 

               3.Тукай Г. Кәҗә белән Сарык әкияте.

               4.”Мәгариф” журналы подш.

5.Тукай Г. Кәҗә белән сарык.

               6.Интернеттан алынган материаллар.
                        Мероприятиенең  кыскача эчтәлеге.
     “Йөрәкләрдә Тукай эзләре, Күңелләрдә Тукай сүзләре” дип исемләнгән әдәби-музыкаль  кичә мәктәпнең башлангыч сыйныф укучылары белән үткәрелде. Бәйрәмдә 4сыйныфтан 25 укучы,4 укытучы һәм китапханәче,мин катнаштым. Кичә үткәреләсе бүлмә гөлләр,чәчәкләр, Тукай портреты, Тукайга багышланган матур шигырьләр, рәсемнәр белән бизәлде. Бәйрәмне “Туган тел” җыры астында китапханәче ачып җибәрде. Үзләренең шигырләрен сөйләп  укучылар шагыйрь портреты янына чәчәкләр куйдылар. Бәйрәмгә кунакка Бала белән Күбәләк тә килде. Тукай кичәсенә барган юлында Шүрәлене Былтыр тотып алды. Изге ниять белән йөрүен тикшергәч кенә укучылар янына үткәрде. Шүрәле балалар белән уен үткәрде. Үзенә багышланган шигырьләр, җырлар тыңлады. Бәйрәмгә кунакка Кәҗә белән Сарык та килделәр. Алар балаларга күчтәнәчкә Тукай иҗаты буенча төзелгән сораулар һәм бүләкләр калдырдылар. Сорауларга җавап биреп балалар бүләк алды. Бәйрәмдә “Туган авыл”, “Шүрәле”, “Пар ат”,”Бәйрәм бүген” исемле җырлар яңгырады. 
      Кичәнең икенче өлешендә укучылар Г.Тукайның тормыш юлы һәм иҗатына багышланган презентация карадылар. “Тукай әкиятләре буенча викторина” сорауларына җавап таптылар. “Тукай –милләтебез көзгесе” исемле күргәзмә белән таныштылар. Шулай ук “Яңа китап-яңа дус” исемле күргәзмәдәге китаплар да укучыларга тәкъдим ителде. Кичә аягүрә басып “Туган тел” җырын  җырлап тәмамланды. Соңыннан укучылар белән  истәлеккә  фотога   төшелде, укучылар күргәзмәләрдән дә, үзләре сайлап та китаплар алдылар.
                                       Күәм авыл китапханәсе мөдире: Вафина Л.Р. 
                                       9 март, 2011 ел.

